
Sámi giellalága nuppástuhttimii guoski ráđđehusa árvalus cealkámuššii  

Vuoigatvuođaministeriija lea sádden cealkámuša várás ráđđehusa árvalusa hápmosis, mii lea 

dahkkon sámi giellalága nuppástuhttimis. Cealkámuš lea bivdojuvvon eiseválddiin ja friddja 

servviin. Vuoigatvuođaministeriija virgeolbmot leat ráhkadan evttohushápmosa.  

Árvalusas evttohuvvo ahte sámi giellaláhka nuppástahttojuvvo. Cealkámuššii sáddejuvvon 

evttohushámus lea gitta das, mo geavvá ráđđehusa evttohusain, man dat addá riikkabeivviide 

eanagotteođastusa ja sosiála-ja dearvvasvuođaođastusa ja daidda guoski lágaid birra. Hálddahusa 

ođđasit ordnedettiin berre váldit vuhtii vuođđolágas mearriduvvon gielalaš vuođđovuoigatvuođaid 

ja dan dihte sámi giellalága berre dárkkistit vástideaddjiláhkái.  

Vuoigatvuođaministeriija lea ráhkadan maid ovdačilgehusa sámi giellalága ovddidandárbbuin nu 

ahte dat lea giđđat 2015 bivdán cealkámušaid sámi giellalága heiveheaddji eiseválddiin ja 

sámedikkis. Dál gárvvásmuvvan evttohushápmosis ii sáhte ollašuhttit buot lága ovddideami dáfus 

dehálaš nuppástusdárbbuid. Go ovddabeal namuhuvvon sosiála- ja dearvvasvuođaođastus ja 

eanagottiid vuođđudeapmi leat dál jođus, de lea vuogáleamos dahkat dán muttus dušše lagamustá 

dáid ođastusaid ja ovdačielggadeami oktavuođas ovdan boahtán nuppástusdárbbuid gáibidan 

dehálamos ja hohpoleamos nuppástusaid sámi giellaláhkii.  

